
<poem>
മംഗലകാശിമാഹാത്മ്യമത്യുത്തമം
നിങ്ങളോടിന്നരുൾചെയ്തേൻചുരുക്കമായ്.
ഇത്തരംവാമദേവാബ്ജഭൂപുത്രർതൻ-
മുക്തിമാൎഗ്ഗസ്ഥസംവാദംദിനംതോറും.
കേൾക്കയുംചൊൽകയുംചെയ്യുംജനങ്ങൾക്കു
ദുഷ്കൃതമൊക്കനശിച്ചുനിരന്തരം
മുക്കണ്ണവാസമായീടുമക്കാശിയി-
ലാക്കമോടേലഭിക്കുംനിവാസംദൃഢം.
ഇത്ഥംഭൃഗുമുനിതന്റെഗിരംകേട്ടു
ചിത്തമോദേനമുനികൾചോദിച്ചിതു.
മൃത്യുഞ്ജയനൻവാമദേവനോടുംവിധി-
പുത്രനായീടുംവസിഷ്ഠമുനിയോടും.
നിത്യംസ്വധൎമ്മനിരതനായ്വാഴുമെ-
ന്നത്യന്തമോദാലരുൾചെയ്തതെന്തഹോ.
ഉത്തമനായഭവാനിന്നതിനുടെ
തത്വമരുൾചെയ്കവേണംകൃപാനിധേ.
അത്രധൎമ്മാത്മാവുമോക്ഷത്തെയുംപുന-
രത്യന്തപാപീപിശാചത്വവുംതഥാ.
സത്വരംപ്രാപിക്കുമെന്നുഭവാനാലു
മുക്തമായ്ഞങ്ങൾക്കിതിലുണ്ടുസംശയം.
മുമ്പിലെന്തിന്നുപാപാത്മാപിശാചത്വ-
മമ്പിൽഗമിക്കുന്നുപിന്നെനരകത്തിൽ.
വമ്പോടുവീഴുന്നതെന്തിനെന്നുള്ളതു-
മമ്പോടുഞങ്ങളോടെല്ലാമരുളേണം.
ചോദ്യമേവംകേട്ടനേരംമുനിവര-
ൎക്കാദ്യനാകുംഭൃഗുതാനുമരുൾചെയ്തു.
കേട്ടുകൊണ്ടാലുംമുനികളേഞാൻപുരാ
കേട്ടതുപോലേകഥിക്കാംശ്രവിക്കുവിൻ.
കാശിയിൽവെച്ചുചെയ്യുന്നപാപത്തിനു
ഭീഷണമാംഫലംസിദ്ധമാമേവനും.
ഘോരദുരിതൗഘകാരിയെന്നാകിലും
വാരാണസിയിൽമരിച്ചുവെന്നാകിലൊ.
പാരംസുകൃതിയായുള്ളോരവനില്ലാ
ദാരുണമായയമയാതനയേതും.
</poem.

